
   Liques de Galicia 

Collema ryssoleum (Tuck.) A. 
Schneid. 
Atópase sobre rochas silíceas ácidas, en 
áreas de filtracións ou escurrimento, polo 
xeral en  forte pendente e baixa altitude, e 
ás veces sobre brións (fotos 1 e 2). 

Talo de tipo homómero, quere dicir que o 
fotobionte e o micobionte están 
distribuídos de xeito uniforme  no talo 
(foto 4). Talo foliáceo e xelatinoso cando 
está mollado, de cor verde escura a negra 
(fotos 1, 2 e 3). Lóbulos redondeados 
engurrados e densamente pustulados, de 
0,3-0,7 cm de ancho (fotos 2 e 3)  e de 
60-80 µm de alto (foto 4),  máis groso nas 
pústulas. Atopado sen apotecios, pero ten 
picnídios inmersos no talo que producen 
conidios baciliformes con extremos 
lixeiramente engrosados 3,5-4,5 x 1 µm 
(foto 5). 
Fotobionte: cianobacteria do xénero 
Nostoc. 
Reaccións: todas negativas. 

